
Mbwk:

Gaem dangjfungh gensez,
Roxndeq aeu lenzewng,
Fujbai guh lingggingq,
Itdingh mbouj nyienghnaj.

Sai:

Seizseiz gaem dangjfungh,
Muengh caezgya roxndeq,
Guh dangjfungh gensez,
Roxndeq aeu lenzcwng.

Mbwk:

Hingzsi yied fukcab,

Gwnz mbaq raeuz yied naek,
Gaejlaeg guh laekgaek,

Sikhaek aeu dungjyiz.

Sai:

Hingzsi yied fukcab,
Daihgya aeu ndaejgeiq,
Cungj vih beksingq ngeix,
Ciengeiz aeu haeujsim.

Mbwk:

Cunhsouj dangj gijliz,
Diz(Daez) diuzgen fouz yungh,
Hak dang geijlai hung,

Cungj aeu fazliz ceih.

Sai:

Cunhsouj dangj gijliz,

Mbouj ndaej diz(daez) diuzgen,
Raen ngaenz fwngz bae ndenq,
Couh deng ginzcung cenq.

Mbwk:

Haedsim gyacizgvanh,
Ganbu aeu lijgaij,

Neiyungz miz geijlai,

Beix nai hawj nuengx dingq.

Sai:

Haedsim gyacizgvanh,
Gaej dan coq daiz gung,
Cibngeih aen neiyungz,
Gyoengqde cungj aeu geiq.

Mbwk:
Daih it dwg fouqak,

Haeuj Doeng Vunz Mbouj Vangq

Lienznienz haeux fag lai
Ranz dem caiz fat fouq
Geng reihnaz bouxsouj
Couh aeu rox anbaiz

Seizneix dwg seizdoeng
Sien fan mboeng nazgyaj
Hamj gvaq cieng cibhaj
Caux dieggyaj mbouj lumz

Seizdoeng aeu coih mieng
Yungh raemx bieng cin hah
Raemx vued miuz cij maj
Mbouj yungh caj fwn roengz

Miuz maij dan linz gyaz
Bwnh gung maj ndaej vaiq
Rom bwnh dwg saeh daih
Vaiq hengzdoengh hwnjdaeuj

Mak youzcaz baenz ndoeng
Roengzrengz gip ma dak
Caq youz naednaed fag
Baen youz gak boux faengz

Hohhoh hwnj ranzlaeuz
Cang ndaej gyaeu youh moq

Bakdou ciuq daihloh
Ndaem va goj mwnnoengq

Boux ok rog gai rengz

Deng ndaej ngaenz daeuj bouj
Raen ranzmbanj bienq fouq
Nyienh youq ranz mbefat

Dap bungz ma ndaem byaek
Fwngz bongx aek ciengx bya
Cienzcaiz raeuz gag ra
Fougmiz ma hwnj mbaek

Nungzyez dwg giekdaej
Baengh de ndaej maj ndi(ndei)
Naz yied gung yied biz

Cax yied diz yied raeh

Haeuj doeng vunz mbouj vangq
Fwngz riengz ndang mbouj dingz
Guh hong raeuz aeu hingz
Dingh byaij haeuj siujgangh

Muengh gyoengqvunz roxndeq,
Mboujguenj coz caeuq geq,
Beksingq rox cij baenz.

Sai:

Daih’it dwg fouqak,
Muengh caezgya ndaejgeiq,
Guekgya ginghci ndei,
Vunz mbouj gamj heifouh.

Mbwk:

Daihngeih dwg minzcuj,
Vujduenh guh mbouj ndaej,
Caenznaeuz miz ma saeh,
Doengzcaez doxyaeng guh.

Sai:

Daihngeih dwg minzcuj,

Vujduenh mbouj wnggai,

Langh miz saeh dahraix,

Vunzlai doxlwnh guh.

Dahsau Yauzcuz cingq siuqva.

Cwngfuj vih lwgminz

Duet bae “gungzhojmauh”

Doiq vunzlai haucau
Gauj swnghdai nungzyez

Cwngfuj hawj gaeqlwg
Mbouj deng ok ngaenzceij
Ciengx hung gvi swhgeij
Itheij canh ndaej cienz

Bineix dwg bigaeq
Gaeqlwg cwngfuj hawj

Gai mbouj yungh hwnj haw
Lauxbanj dawz ngaenz daeuj

Caezgya cungj vuenheij
Mauh gungz itheij duet

Bouxhak gizgiz buet
Lauxbanj dueg aeu gaeq

Vih vunzlai ndaej fuq
Cwngfuj yungh sim lai
Guh gak yiengh anbaiz
Ngeix fatcaiz banhfap

Roen fouq cwngfuj couz
Byaij couh vei fatcaiz
Yungh bonj youh mbouj lai
Ndei gai hix ndei ciengx

Bi moq seizcin daengz
Roeggacak laeng gaen
Yaek baenz fouq aeu gaenz
Hix aeu saenq cwngfuj



